
Pou Piblikasyon Imedyat: 16 out 2013 

GOUVÈNÈ CUOMO ANONSE $1,7 MILYON NAN FINANSMAN POU REPARASYON APRE IRENE AK LEE 

SOU ENFRASTRIKTI TRANSPÒ LOKAL 

Lajan pou Ede Rekonstwi Apre Siklòn Irene ak Tanpèt Twopikal Lee 

 

Gouvènè Andrew M. Cuomo te anonse jodi a gen plis pase $1,7 milyon nan finansman Eta a pou sekou 

nan sitiyasyon ijans ki disponib pou 13 konte, vil ak minisipalite New York, pou ede repare wout ak pon 

lokal ki te sibi dega pandan Siklòn Irene ak Tanpèt Twopikal Lee. Finansman adisyonèl la vle di kominote 

pral gen responsablite pou yo peye sèlman senk pousan nan tout kou rekonstriksyon enfrasktrikti 

transpò enpòtan yo. 

 

“Lè yo diminye kou enfrastrikti pou kominote nan rejyon nò yo ki te frape nan Siklòn Irene ak Tanpèt 

Twopikal Lee, n ap retire enpe nan fado finansye minisipalite yo genyen sou do yo epi garanti Nouyòkè 

ka kontinye vwayaje san danje nan tout Eta a,” te deklare Gouvènè Cuomo. “Siklòn sa yo te koze domaj 

gouvenman lokal yo toujou ap goumen ak yo jounen jodi a, epi Eta a devwe pou l ede konte, vil ak 

minisipalite sa yo nan tout pwosesis reparasyon an pou rekontstwi pi byen pase anvan.” 

 

Nan kad inisyativ la, Etaa  pral peye 75 pousan nan pataj non federal pwojè ki kalifye pou ranbousman 

atravè pwogram Federal Highway Administration’s Emergency Relief lan. Pwogram sekou ijans lan 

kouvri 80 pousan nan kou pou reparasyon pèmanan nan pon ak otowout ki resevwa èd federal. Pataj 

lokal 20 pousan an ka twòp pou sèten kominote peye poukont yo. $1,7 milyon nan finansman Eta a pral 

diminye pataj yon lokalite nan senk pousan sèlman sou kou jeneral pou reparasyon pèmanan yo. 

 

Komisyonè New York State Department of Transportation (NYSDOT) la, Joan McDonald, te di konsa, 

“Finansman sa pèmèt lokalite yo fè reparasyon pèmanan pi fasilman nan wout ak pon pou yo ka kenbe 

sekirite, mobilite ak bon kalite vi. Gouvènè Cuomo rekonèt lontan lyen enpòtan ki genyen ant yon 

enfrastrikti transpò solid ak yon ekonomi solid epi l ap ranfòse sa jounen jodi a.” 

 

Reparasyon ki fèt pandan ak nan yon peryòd 180 jou apre yon dezas eki restore sikilasyon esansyèl 

jwenn 100 pousan ranbousman nan men gouvenman federal la. Reparasyon ki rive nan yon peryòd 180 

jou apre yon dezas epi ki restore wout ak pon yo nan eta yo te ye anvan katastwòf la konsidere kòm 

reparasyon pèmanan. 

 



 

Haitian Creole 

Kominote nan tout eta a pral resevwa yon finansman total  $1.742.400, ki gen ladann: 

 

Capital Region  

• Vil New Scotland, Konte Albany: $400.000 

• Konte Schenectady: $200.000 

• Konte Rensselaer: $16.200 

• Konte Greene: $10.600  

Mid-Hudson  

• Konte Rockland: $271.500 

• Konte Orange: $260.450 

• Konte Sullivan: $39.450  

Mohawk Valley  

• Vil Utica, Konte Oneida: $38.900 

• Konte Otsego: $34.880 

 

North Country  

• Konte Essex: $250.000  

Southern Tier  

• Vil Vestal, Konte Broome: $146.030 

• Konte Tioga: $53.630 

• Konte Chenango: $20.760 

